
CYNGOR TREF CAERFYRDDIN 
CYFARFOD MISOL Y CYNGOR 

A GYNHALIWYD AR 30 TACHWEDD 2016
Y Maer, y Cyngh Wyn Thomas, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 30ain o Dachwedd 2016 am 7.30 pm.  

YN BRESENNOL:
Cynghorwyr:
Dorothy Bere, Dr Richard Edwards, Dr Baba Gana, Philip Grice, Peter Hughes Griffiths, Angharad Jones Leefe, Alun Lenny, Kenneth Lloyd, Dr Ioan Matthews,

Emlyn Schiavone, Wyn Thomas, a Barry Williams

337.
YMDDIHEURIADAU AM ABSENOLDEB 
Derbyniwyd ymddiheuriadau am absenoldeb oddi wrth y Cynghorwyr a’r Parchedig Tom Defis, Dr Dewi Evans, Anthony Jenkins, Arwel Lloyd, Douglas Rose, ac Alan Speake.
338.
DATGAN BUDDIANNAU 
Roedd pob Aelod wedi datgan buddiant yn eitem 11 ar yr agenda, Cais Cynllunio rhif W/34681, gan mai Cyngor Tref Caerfyrddin sy’n rheoli’r tir dan sylw (Parc Caerfyrddin), ac os yw’r cais i godi mast telegyfathrebu yn llwyddiannus, byddai’r cwmni teleffon yn ceisio cytuno ar brydles 25 mlynedd gyda Chyngor Tref Caerfyrddin am dâl o £25,000.

Hefyd dywedodd y Cyngh Alun Lenny bod ganddo fuddiant yn eitem rhif 11 ar yr agenda, Ceisiadau Cynllunio Cyfredol, fel Cadeirydd Pwyllgor Cynllunio Cyngor Sir Caerfyrddin. 
Dywedodd y Cynghorwyr Dr Richard Edwards ac Emlyn Schiavone bod ganddynt fuddiant yn eitem rhif 7 ar yr agenda, Pwyllgor Dibenion Cyffredinol, cofnod 317, fel Ymddiriedolwyr Canolfan Deulu Tŷ Ni – Tŷ Hapus. 

Hefyd dywedodd y Cyngh Emlyn Schiavone bod ganddo fuddiant yn eitem rhif 7 ar yr agenda, Pwyllgor Dibenion Cyffredinol, cofnod 317, ac yn eitem rhif 9 ar yr agenda, Pwyllgor Cyllid, cofnod 330, fel aelod o Fwrdd Prosiect Dr Mz.
339.
CWESTIYNAU 
Ni ofynnwyd unrhyw gwestiynau.

340.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR 26 HYDREF 2016


Cynigiwyd gan y Cyngh Philip Grice, eiliwyd gan y Cyngh Kenneth Lloyd, a PHENDERFYNWYD llofnodi cofnodion y Cyfarfod Misol o’r Cyngor a gynhaliwyd ar y 26ain o Hydref 2016 a’u derbyn yn gofnod cywir.

341.
MATERION YN CODI 
(a)
Cofnod 292(a):  Canolfan Addysg Gymunedol, Heol Ffwrnais 

Roedd y Cynghorwyr Peter Hughes Griffiths a Philip Grice wedi mynychu cyfarfod yn y Ganolfan Addysg Gymunedol, a gweld bod y ganolfan yn gyfleuster prysur sy’n cael ei redeg yn dda.  Bydd cyfarfod o bawb sy’n ymwneud â’r ganolfan yn cael ei gynnal fis Chwefror 2017 (y dyddiad i’w gadarnhau), fydd yn cynnwys cynrychiolwyr o Gyngor Tref Caerfyrddin.  Nodwyd adroddiadau’r Aelodau, a PHENDERFYNWYD y bydd y Cyngh Philip Grice yn sicrhau bod y Cyngh Wyn Thomas (sy’n un o’r cynrychiolwyr a enwebwyd i gynrychioli’r Cyngor Tref ar Bwyllgor y Ganolfan Addysg Gymunedol) yn derbyn gwahoddiad i’r cyfarfod fis Chwefror.
(b)
Cofnod 297(b):  Cais Cynllunio rhif W/34591, 5 Heol Mansel, newid defnydd o filfeddygfa i fwyty, cynllunio llawn 

NODODD yr Aelodau bod Clerc y Dref yn cadarnhau bod cais rhif W/34591 yn gais am adnewyddu caniatâd blaenorol dros-dro.
(c)
Cofnod 306:  Newidiadau i’r Trefniadau Casglu Sbwriel ac Ail-gylchu ar draws Sir Gaerfyrddin 

NODODD yr Aelodau bod Clerc y Dref yn cadarnhau (fel yr e-bostiwyd at yr Aelodau ar yr 28ain o Hydref 2016) bod y Cyngor Sir yn bwriadu gwneud newidiadau i’r cynllun casglu sbwriel ac ail-gylchu a chyflwyno biniau compostio yn lle’r bagiau gwastraff gardd.
342.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR 8 TACHWEDD 2016

Cynigiwyd gan y Cyngh Dorothy Bere, eiliwyd gan y Cyngh Peter Hughes Griffiths, a PHENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar yr 8fed o Dachwedd 2016 a’u derbyn yn gofnod cywir. 

343.
YSTYRIED ARGYMHELLION Y PWYLLGOR DIBENION CYFFREDINOL CANLYNOL NEU FATERION ERAILL SY’N CODI 

Cynigiwyd gan y Cyngh Philip Grice, eiliwyd gan y Cyngh Peter Hughes Griffiths, a PHENDERFYNWYD cymeradwyo’r argymhellion canlynol a wnaed gan y Pwyllgor Dibenion Cyffredinol:

(a)
Cofnod 319:  Y Frwydr ar Ben – Teyrnged a Goleufannau Coffau Diwedd y Rhyfel Byd Cyntaf – 11eg o Dachwedd 2018
Bydd y Cyngor yn cymryd rhan yn y seremoni Goleufannau (drwy ddefnyddio’r ffagl bresennol) ar yr 11eg o Dachwedd 2018 (dwy fil a deunaw) i goffau diwedd y Rhyfel Byd Cyntaf, a bod y Clerc yn hysbysu’r trefnwyr yn unol â hynny.
(b)
Cofnod 320:  Ail-rifo Cofnod Dwbl 270 i 270A
Bod cofnod cyntaf y cyfarfod o’r Pwyllgor Dibenion Cyffredinol a gynhaliwyd ar yr 11eg o Hydref 2016 yn y fersiwn Saesneg yn cael ei ail-rifo yn 270A (yn lle 270).
(c)
Cofnod 322:  Blwyddyn Chwedlau – Dyddio’r Hen Dderwen 
Bod Clerc y Dref yn trefnu i’r hen dderwen gael ei dyddio a chael cyngor gan Amgueddfa Genedlaethol Cymru neu gorff priodol arall.
344.
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR 10 TACHWEDD 2016

Cynigiwyd gan y Cyngh Dr Richard Edwards, eiliwyd gan y Cyngh Kenneth Lloyd, a PHENDERFYNWYD llofnodi cofnodion y cyfarfod misol o’r Pwyllgor Cyllid a gynhaliwyd ar y 10fed o Dachwedd 2016 a’u derbyn yn gofnod cywir cyn belled â bod cofnod 330, trydedd linell yn cael ei gywiro - dileu ‘ac eithrio yn 2013/14’ ac yn ei le rhoi ‘ac eithrio yn 2008/09’.
345.
YSTYRIED ARGYMHELLION Y PWYLLGOR CYLLID CANLYNOL NEU FATERION ERAILL SY’N CODI 
Cynigiwyd gan y Cyngh Alun Lenny, eiliwyd gan y Cyngh Dr Ioan Matthews, a PHENDERFYNWYD cymeradwyo’r argymhellion canlynol a wnaed gan y Pwyllgor Cyllid:

(a)
Cofnod 330:  Cyllideb Ddrafft 2017/18
Nododd yr Aelodau bod y Pwyllgor Cyllid yn argymell cymeradwyo’r gyllideb ddrafft ar gyfer 2017/18, a gohiriwyd trafodaeth bellach tan y cyfarfod ar y gyllideb ar y 13eg o Ionawr 2017.
(b)
Cofnod 331:  Adolygu’r Warant Uniondeb 2017/18

Bod gwarant uniondeb y Cyngor ar gyfer 2017/18 yn cadw ar y lefel gyfredol gydag yswiriant indemniad o £400,000.
346.
CYNLLUNIO 
O ran yr hysbysiadau cynllunio a ddosbarthwyd fel Atodiad 2 i’r agenda, cynigiwyd gan y Cyngh Philip Grice, eiliwyd gan y Cyngh Dr Ioan Matthews, a PHENDERFYNWYD:
W/34681:  Parc Caerfyrddin, codi polyn 17.5m yn lle’r polyn llifoleuadau 13.5m presennol i gynnal tair erial telegyfathrebu a gosod dwy ddysgl a chwe chabinet offer ar lawr i ddarparu gwasanaethau cyfathrebu electronig symudol – NODWYD HEB DRAFODAETH gan fod gan y Cyngor Tref fuddiant ariannol yn y mater (gweler cofnod 338).

W/34736 a W/34737:  Capel Zion, Heol Mansel, newid defnydd y capel i siop gamerâu, i gynnwys gwaredu’r seddi, gwaith atgyweirio, cyflwyno llofft ganol newydd a grisiau, caeadau diogelwch mewnol newydd i’r ffenestri lawr llawr, a lledaenu drws allanol yng nghefn yr adeilad - tristwch i’r Aelodau oedd gweld y gall capel Zion gael ei ddefnyddio at ddibenion heblaw am ddibenion crefyddol, ond o brysur bwyso, roedd yn well ganddynt weld yr adeilad yn cael ei addasu at ddefnydd arall yn hytrach yn gweld yr adeilad yn mynd â’i ben iddo.  - DIM GWRTHWYNEBIAD.
Sylwadau Cyffredinol ar Gapeli’r Dref:  Cyfeiriodd yr Aelodau at y nifer o addoldai gwag sydd mewn trefi megis Llanelli, ac yn gobeithio y byddai Caerfyrddin yn dilyn esiampl Capel Parc-y-Felfet yn Heol Mansel sydd wedi’i addasu at ddefnydd newydd da ac yn parhau yn atyniad yn y stryd.  Serch hynny gobaith yr Aelodau oedd y byddai rhai addoldai o ddiddordeb hanesyddol arbennig yn cadw eu nodweddion mewnol gwreiddiol.  Hefyd cymeradwyodd yr Aelodau waith y darlledwr a’r awdur Huw Edwards i’r perwyl hwn.  NODWYD adroddiadau’r Aelodau.
347.
PRIFFYRDD 
Nid oedd unrhyw faterion priffyrdd wedi codi.

348.
TRWYDDEDU:  TAFARN Y POPLARS, TRE IOAN – GWRANDAWIAD 
Dywedodd Clerc y Dref y cynhelir y Gwrandawiad Trwyddedu ynglŷn â chais Tafarn y Poplars fore Mawrth y 13eg o Ragfyr am 9.30a.m., a PHENDERFYNWYD y bydd y Cyngh Philip Grice yn cynrychioli’r Cyngor yn y Gwrandawiad, ac y bydd Clerc y Dref yn e-bostio ymateb y Cyngor at y Cyngh Grice.
349.
DYDDIAD CYFARFODYDD PWYLLGORAU FIS RHAGFYR 2016 

Cynigiwyd gan y Cyngh Alun Lenny, eiliwyd gan y Cyngh Philip Grice, a PHENDERFYNWYD symud cyfarfodydd y pwyllgorau fis Rhagfyr fel a ganlyn:

Nos Iau yr 8fed o Ragfyr, 7.30 pm:  Pwyllgor Dibenion Cyffredinol 
Nos Iau yr 8fed o Ragfyr, 8.00 pm:  Pwyllgor Cyllid 
350.
CAIS GAN YR HEDDLU AM GAEL DEFNYDDIO NEUADD DDINESIG SAN PEDR 
Roedd adroddiad Clerc y Dref yn hysbysu’r Aelodau bod Tîm Plismona Cymdogaeth Caerfyrddin wedi gofyn am gael defnyddio Neuadd Ddinesig San Pedr yn ddi-dâl ar gyfer cynnal bore coffi i bobl leol a bregus ar yr 8fed neu’r 9fed o Ragfyr 2016.  
Cynigiwyd gan y Cyngh Dr Ioan Matthews, eiliwyd gan y Cyngh Dr Richard Edwards, a PHENDERFYNWYD bod y nifer o weithiau y gall y Maer ganiatáu denfyddio’r Neuadd Ddinesig yn ddi-dâl yn ystod 2016/17 yn cael ei gynyddu o bedair i chwe gwaith, fydd yn cynnwys caniatáu i Dîm Plismona Cymdogaeth Caerfyrddin ddefnyddio’r Neuadd yn ddi-dâl i gynnal digwyddiad cymunedol.
351.
PENODI SWYDDOG GWASANAETHAU PWYLLGORAU – PWERAU DIRPRWYEDIG 
Roedd adroddiad Clerc y Dref yn atgoffa’r Aelodau bod y Swyddog Gwasanaethau Pwyllgorau yn ymddeol ar yr 2ail o Ragfyr 2016, gan awgrymu bod y Pwyllgor Rheoli yn cael pwerau dirprwyedig i dynnu rhestr-fer, cyfweld a phenodi Swyddog Gwasanaethau Pwyllgorau newydd.  Roedd yr Aelodau yn unfryd bod gofyn i’r pwyllgor fod yn draws bleidiol, dan arweiniad Clerc y Dref, a chynigiwyd gan y Cyngh Alun Lenny, eiliwyd gan y Cyngh Dr Ioan Matthews, a PHENDERFYNWYD:

(a)
bod y Pwyllgor Rheoli a Chlerc y Dref, ynghyd â’r Cyngh Philip Grice, yn cael pwerau dirprwyedig i benodi Swyddog Gwasanaethau Pwyllgorau newydd, a
(b)
bod gweithdrefnau cyffredinol y Cyngor ar benodi yn cael eu gwyntyllu a’u hadolygu y flwyddyn nesaf.
352. 
Y COMISIWN FFINIAU I GYMRU – LLYTHYR 
NODODD yr Aelodau ymateb y Comisiwn Ffiniau (Atodiad 4 i’r agenda) i lythyr y Cyngor ynglŷn â’r adolygu ffiniau yn 2018.
353.
DEDDF LLESIANT CENEDLAETHAU’R DYFODOL (CYMRU) 2015

(a) Adroddiad i Fwrdd Gwasanaethau Cyhoeddus Sir Gaerfyrddin 
Roedd yr Aelodau wedi cymeradwyo a NODI adroddiad Clerc y Dref i’r cyfarfod yn ddiweddar a drefnwyd gan Fwrdd Gwasanaethau Cyhoeddus Sir Gaerfyrddin.  Caerfyrddin fydd un o’r saith cyngor tref/cymuned yn Sir Gaerfyrddin fydd yn adrodd i’r Bwrdd ar y camau a gymerwyd ganddynt i wireddu gofynion y Ddeddf.  Pwysleisiodd Clerc y Dref y gallai Caerfyrddin elwa o rai o’r syniadau da y mae cymunedau eraill wedi’u mabwysiadu.
(b) Adroddiad gan Gomisiynydd Cenedlaethau’r Dyfodol i Gymru 
NODODD yr Aelodau bod adroddiad diweddar ar gael (‘Siarad am Genedlaethau’r Dyfodol – y Sgwrs hyd yn hyn’) gan Sophie Howe, Comisiynydd Cenedlaethau’r Dyfodol i Gymru.
354.
NODIADAU AR Y CYFARFOD AR STRATEGAETH Y CYNGOR A GYNHALIWYD AR 3 TACHWEDD 2016
NODODD yr Aelodau y crynodeb (Atodiad 6 i’r agenda) o’r prif bwyntiau a drafodwyd gan yr Aelodau ar y 3ydd o Dachwedd 2016 yn y seminar ar flaenoriaethau strategol y Cyngor yn y dyfodol, a drosglwyddir i strwythurau cyfarfodydd perthnasol y Cyngor a’u rhoi ar waith yn unol â hynny.
355.
UN LLAIS CYMRU – ADRODDIAD GAN Y CYNGH KENNETH LLOYD
Cymeradwyodd a NODODD yr Aelodau adroddiad y Cyngh Kenneth Lloyd (Atodiad 7 i’r agenda) ar Gyfarfod Pwyllgor Sir Gaerfyrddin o Un Llais Cymru a fynychodd ar ran y Cyngor ar y 15fed o Dachwedd 2016.  
356.
COFNODION Y CYFARFOD O BWYLLGOR MORDWYO’R BAR CAERFYRDDIN A GYNHALIWYD AR 21 TACHWEDD 2016

NODODD yr Aelodau gofnodion y cyfarfod o Bwyllgor Mordwyo’r Bar Caerfyrddin a gynhaliwyd ar yr 21ain o Dachwedd 2016 (Atodiad 8 i’r agenda).

357.
CYFARFOD BLYNYDDOL CYFFREDINOL Y SIRYFION 2017
NODODD yr Aelodau adroddiad Clerc y Dref bod trefniadau ar y gweill (fel yr adroddwyd mewn cyfarfodydd cynharach) ar gyfer cynnal Cyfarfod Blynyddol Cyffredinol y Siryfion yn 2017.
358.
COFNODION Y CYFARFOD MASNACH DEG A GYNHALIWYD AR 25 TACHWEDD 2016
NODODD yr Aelodau gofnodion y cyfarfod Masnach Deg (a gyflwynwyd gerbron y cyfarfod) a gynhaliwyd ar y 25ain o Dachwedd 2016.
359.
COFNODION Y CYFARFOD O WEITHGOR AMGYLCHEDDOL SIÂN JOHNSTON A GYNHALIWYD AR 25 TACHWEDD 2016

NODODD yr Aelodau gofnodion y cyfarfod o Weithgor Amgylcheddol Siân Johnston (a gyflwynwyd gerbron y cyfarfod) a gynhaliwyd ar y 25ain o Dachwedd 2016.

360.
COFNODION Y CYFARFOD O GYMDEITHAS GLAN-YR-AFON CAERFYRDDIN A GYNHALIWYD AR 28 TACHWEDD 2016

NODODD yr Aelodau gofnodion y cyfarfod o Gymdeithas Glan-yr-afon (a gyflwynwyd gerbron y cyfarfod) a gynhaliwyd ar yr 28ain o Dachwedd 2016.
361.
LLYTHYR O WERTHFAWROGIAD 
NODODD yr Aelodau bod llythyr o werthfawrogiad wedi dod i law oddi wrth Glwb Nofio Caerfyrddin a’r Fro am rodd y Cyngor o £100.
362.
ADRODDIAD Y MAER 
Atgoffodd y Maer yr Aelodau mai hwn fyddai cyfarfod olaf y Cyngor i Margaret Evans, a thalodd deyrnged arbennig iddi.  Dywedodd ei fod wedi adnabod Margaret ers blynyddoedd cyn iddo ddod yn aelod o’r Cyngor, ac roedd ganddo ef, fel pawb arall, feddwl mawr ohoni, a diolchodd iddi am ei chyfraniad enfawr i waith y Cyngor ac i bobl tref Caerfyrddin dros flynyddoedd lawer.  Dymunodd pob dymuniad da iddi yn ei hymddeoliad. 

Cyfeiriodd y Maer sylw’r Aelodau at ei adroddiad (Atodiad 5 i’r agenda) a NODWYD.

363.
ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL 
Roedd y Cyngh Dr Ioan Matthews wedi mynychu cyfarfodydd o Lywodraethwyr Ysgol y Dderwen, ac er gwaethaf y cwtogi ariannol a’r sialensau, roedd yr ysgol yn gwneud gwaith ardderchog.
Roedd y Cyngh Barry Williams wedi parhau i gadeirio cyfarfodydd o’r Cyngor Iechyd Cymuned.  Roedd newidiadau ar y gweill i’r gwasanaethau i fenywod a phlant yn ysbyty Llwyn Helyg.  Roedd penderfyniad ar staffio’r Uned Gofal Symudedd Plant wedi’i ohirio tan ar ôl ymgynghori â’r cyhoedd.  Hefyd roedd arolwg o’r gwasanaeth Meddygon Teulu wrthi’n cael ei gynnal.
Roedd y Cyngh Philip Grice wedi mynychu cyfarfodydd Prosiect Ieuenctid Dr Mz, yr oedd yn gadael i’r Cyngh Schiavone gyflwyno adroddiad ar y prosiect.  Hefyd roedd y Cyngh Grice wedi cadeirio cyfarfod Cymdeithas Glan-yr-afon (fel y nodir yn y cofnodion a gyflwynwyd gerbron) oedd yn parhau i ddenu nifer o fynychwyr.
Roedd y Cyngh Emlyn Schiavone wedi mynychu cyfarfodydd Prosiect Ieuenctid Dr Mz sydd dan bwysau ariannol ac yn aros am ganlyniad cais am nawdd gan Comic Relief, a lle mae’r Cyngh Peter Hughes Griffiths hefyd yn gweithio’n galed i sicrhau dyfodol y prosiect.  Hefyd roedd y Cyngh Schiavone wedi mynychu cyfarfodydd llywodraethwyr Ysgol Iau Parc Waun Dew, sy’n cydweithio gydag ysgolion eraill yn sgîl y toriadau yn eu cyllid.  
Roedd y Cynghorwyr Dr Richard Edwards ac Emlyn Schiavone wedi mynychu cyfarfodydd Plant Dewi a’r Prosiect i Deuluoedd Tŷ Hapus – Tŷ Ni sydd hefyd yn ymgodymu â chwtogi ariannol.

Roedd y Cyngh Alun Lenny, Dirprwy Faer, wedi atgoffa’r Aelodau ei fod fis Hydref wedi codi’r angen am i drigolion lleol gael iawndal am y tagfeydd traffig a achoswyd gan y gwaith o drwsio’r bibell olew yn ddiweddar, a’r llygredd i’r afon a achoswyd gan olew yn gollwng o’r bibell olew.  Ers hynny roedd y Cyngh Lenny wedi cyflwyno’r achos am iawndal i’r Cwmni Olew Valero, ac y bydd angen i’r Cyngor Tref wyntyllu’r mater.
364.
EITHRIO’R CYHOEDD A’R WASG 
Cynigiwyd gan y Cyngh Dr Richard Edwards, a eiliwyd gan y Cyngh Jones-Leefe, a PHENDERFYNWYD yn unol â Deddf Cyrff Cyhoeddus (Mynediad i Gyfarfodydd) 1960 bod y cyhoedd a’r wasg yn cael eu heithrio o’r cyfarfod oherwydd natur gyfrinachol y busnes oedd i’w drafod. 

365.
CADARNHAU A LLOFNODI COFNODION Y PWYLLGOR RHEOLI A GYNHALIWYD AR 15 TACHWEDD 2016
Cynigiwyd gan y Cyngh Alun Lenny, eiliwyd gan y Cyngh Angharad Jones Leefe, a PHENDERFYNWYD llofnodi cofnodion y cyfarfod o’r Pwyllgor Rheoli a gynhaliwyd ar y 15fed o Dachwedd 2016 a’u derbyn yn gofnod cywir. 

366.
MATERION YN CODI - COFNOD 336:  YMDDEOLIAD Y SWYDDOG GWASANAETHAU PWYLLGORAU 
Cynigiwyd gan y Cyngh Emlyn Schiavone, eiliwyd gan y Cyngh Kenneth Lloyd, a PHENDERFYNWYD:

· bod sgiliau ysgrifennu yn y Gymraeg yn cael eu nodi yn sgil ‘hanfodol’ yn y Fanyleb Person, a
· bod y Cytundeb Lleol dyddiedig Hydref 1986 yn cael ei weithredu yn achos ymddeoliad y Swyddog Gwasanaethau Pwyllgorau. 
Daeth y cyfarfod i ben am 8.58 pm   
